
GOUVÈNÈ HOCHUL SELEBRE YON GWO ETAP KONSTRIKSYON NAN PAK 
BELMONT LAN  

  
Pwojè Redevlopman an ap jenere 1 milya dola nan enpak ekonomik ak 3,700 djòb 

sendika nan konstriksyon  
  

Nouvo etablisman an pral re-ouvri an 2026 kòm yon destinasyon kous ak 
amizman klas mondyal  

  
  

Gouvènè Kathy Hochul jodi a te rejwenn The New York Racing Association, Inc. 
(NYRA), AECOM Tishman, Populous ak travayè konstriksyon sendika yo pou yon 
seremoni kloti, ki make plasman dènye pout nouvo Pak Belmont la, kote Eta Nouyòk ak 
NYRA angaje nan yon pwojè redevlopman plizyè ane pou kreye yon destinasyon kous 
ak amizman klas mondyal nan Elmont.  
  
"Pandan n ap leve dènye pout la, jodi a make yon gwo etap enpòtan pou Pak Belmont 
ak Eta Nouyòk", Gouvènè Hochul te deklare. "Pwojè sa a plis pase senpleman rebati 
yon pis kous — li kreye djòb, li ranfòse ekonomi nou an epi li asire Belmont rete yon 
destinasyon klas mondyal. Redevlopman sa a vle di plizyè milye djòb sendika ki byen 
peye, nouvo opòtinite pou biznis lokal yo ak yon etablisman ki pral atire vizitè ki soti 
toupatou nan mond. lan."  
  
Pak Belmont ap re-ouvri pou kous an dirèk an septanm 2026 avèk Belmont Stakes yo, 
prezante pa NYRA Bets, ki pral retounen nan Long Island an 2027 apre yon peryòd twa 
zan kote evènman an te deplase tanporèman nan Saratoga Race Course la. Nan mwa 
me a, Gouvènè Hochul te anonse avèk fyète nouvo Pak Belmont la kòm sit Chanpyona 
Mondyal Breeders' Cup 2027 la, gwo evènman anyèl fen ane a ki te fèt pou dènye fwa 
nan Eta Nouyòk an 2005.  
  
Pwojè pral konstwi yon nouvo Belmont Park ki pral jenere 1 milya dola nan enpak 
ekonomik ki gen rapò ak konstriksyon epi kreye 3,700 djòb ki gen rapò ak konstriksyon. 
Apre retou kous pi-san yo nan Belmont an 2026, aktivite kous ak lòt aktivite ki pa kous 
nan nouvo etablisman an pral jenere 155 milyon dola nan pwodiksyon ekonomik anyèl 
epi pwodui 10 milyon dola nan nouvo revni taks eta ak lokal chak ane.  
  



Prezidan ak Direktè Egzekitif Jeneral Asosyasyon Kous Nouyòk la David 
O’Rourke te deklare, "Gras a lidèchip ak vizyon Gouvènè Hochul, ki te rekonèt depi 
lontan enpòtans kous chwal pou ekonomi ak kilti Eta Nouyòk, NYRA ap transfòme Pak 
Belmont lan an destinasyon espò ak amizman ke Nouyòk merite a. Etap enpòtan jodi a 
se yon temwayaj sou efò devwe pèsonèl konstriksyon an sou plas, ekip NYRA a, ak 
ekspètiz patnè nou yo nan AECOM Tishman ak Populous. Gras a travay yo, yon nouvo 
Pak Belmont pral rive Long Island an 2026."  

  

Eric Reid, Direktè Operasyon Egzekitif AECOM Tishman nan Rejyon Nouyòk la, te 
deklare, "Pandan plis pase 125 ane, AECOM Tishman te dirije devlopman anblematik 
ki te transfòme fason Nouyòkè yo viv, travay epi fè konpetisyon, epi rekonstriksyon Pak 
Belmont la se yon lòt chapit enteresan nan eritaj istorik sa a. Avèk sipò Gouvènè 
Hochul ak Asosyasyon Kous Chwal Nouyòk la, seremoni final jodi a ranfòse angajman 
ekip nou an pou kreye yon destinasyon espò ak amizman klas mondyal nan Long Island 
ki reflete pozisyon eta a kòm kapital entènasyonal kous chwal. Avèk ekipman dènye kri 
tankou yon nouvo tribin senk etaj ak senk fwa plis espas vèt, kanpis inik sa a pral 
alimente motè ekonomik Empire State la epi amelyore anpil eksperyans pou plizyè 
jenerasyon fanatik kous, alafwa toupre lakay nou ak atravè lemond."  

  
Direktè Populous la ak Achitèk Prensipal, Meg McWilliam, te deklare, "Se yon onè 
pou nou te travay kòt a kòt ak NYRA, AECOM Tishman, ak tout patnè nou yo pou nou 
te ka reyalize vizyon sa a, epi nou felisite ekip la pou gwo reyalizasyon sa a. Nou fyè 
dèske nou fè pati yon pwojè ki etabli nouvo estanda pou enstalasyon kous yo atravè 
lemond epi nou pa ka tann pou nou reyakeyi kous yo nan Belmont otòn pwochen."  
  

Prezidan Chanm Komès Elmont la, Julie Marchesella, te deklare, "Chanm Komès 
Elmont lan kontan anpil ak pwogrè Asosyasyon Kous Chwal Nouyòk la te fè a. Nou ap 
tann ak enpasyans finisman pwojè revitalizasyon sa a nan Pak Belmont pou tout moun 
ka jwi li. Pwojè sa a se yon pati enpòtan nan yon envestisman ke yo t ap tann depi 
lontan nan kous chwal nan Nouyòk."  
  
Senatè Eta Joseph P. Addabbo Jr. te deklare, "Antanke Prezidan Komite Kous, Jwèt 
Aza ak Pari Sena Eta a, mwen salye etap enpòtan sa a, ki se yon temwayaj 
kolaborasyon ant gouvènman an, endistri a ak kominote lokal la. N ap kreye yon espas 
klas mondyal ki pral amelyore touris, sipòte bon travay, epi jenere valè ekonomik dirab 
pou plizyè ane k ap vini yo. Nouvo Pis Kous Belmont la sètènman se yon pa pozitif pou 
endistri cheval pas pi Nouyòk la, pa sèlman nan tout eta a, men tou nan tout peyi a ak 
atravè lemond."  
  
Manm Asanble Michaelle Solages te deklare, "Konstriksyon final Belmont jodi a plis 
pase yon etap enpòtan nan konstriksyon, se pwochen pa nan yon eritaj ki pwouve "Tès 
Chanpyon an" ki kòmanse byen lontan anvan jounen kous la. Li kòmanse ak moun ki 
gen lafwa nan kominote sa a. Nou rekonesan anvè Gouvènè Hochul ak Lejislati Eta 
Nouyòk la pou angajman yo anvè kominote sa a epi pou envesti resous yo pou konstwi 
yon nouvo Pak Belmont ki reflete istwa fyè li. Pwojè sa a ap kreye travay lokal, sipòte ti 
biznis yo, epi ranfòse ekonomi Long Island lan pou jenerasyon k ap vini yo."  



  
Prezidan Federasyon Mendèv Long Island (Long Island Federation of Labor) lan, 
AFL-CIO, John R. Durso, te deklare, "Nan Long Island, nou pa sèlman bati yon sit 
klas mondyal. An patenarya ak Gouvènè Hochul, nou te bati opòtinite pou fanmi k ap 
travay yo. Gason ak fanm nan mouvman sendika a konsakre travay di, angajman yo, ak 
atizay yo nan bati yon bagay ki pral rete yon pwen fyète pou tout Nouyòkè yo. Lè lidè yo 
angaje yo nan bon travay sendika ak devlopman responsab, sa asire ke pwojè tankou 
sa a pral ranfòse ekonomi nou an ak kominote nou yo."  
  
Lejislatè Konte Nassau a, Carrié Solages, te deklare, "Redevlopman Pak Belmont la 
reprezante yon envestisman enteresan nan avni Elmont. Pwojè sa a pa sèlman pral 
kreye bon djòb sendika, men li pral transfòme Belmont tou an yon destinasyon klas 
mondyal ki pote fyète, opòtinite ak kwasans ekonomik nan kominote nou an."  
  
Prezidan Metye Batiman Nassau ak Suffolk la, Matthew Aracich, te deklare, 
"Konsèy Metye Konstriksyon ak Batiman an fyè pou l kanpe bò kote Gouvènè Hochul 
epi selebre prèske finisman konstriksyon nouvo Tribin Pak Belmont la. Nouvo tribin sa a 
se fondasyon efò pou reviv sit istorik sa a pou fè l tounen yon kous klas mondyal ki vin 
tounen destinasyon amizman 'AN'. Pwojè redevlopman sa a bati sou plis pase yon syèk 
eritaj ki te kòmanse an 1902 avèk yon vizyon pou montre lejand tèren an gazon, chwal 
ak kavalye ki te genyen repitasyon pou yo te rekonèt yo kòm youn nan pi bon evènman 
espòtif nan mond lan. Seremoni kloti a te mete aksan sou travay ann ekip ki te fèt ak 
patnè kle ki te patisipe nan redevlopman an, tankou NYRA, AECOM Tishman, ak 
travayè konstriksyon sendika devwe yo ke atizay yo ak ekspètiz te fè pwojè a avanse. 
Mendèv nou yo te kreye yon chèdèv gras ak vizyon achitèk yo, ak kreyativite ansanm 
ak talan mekanisyen kalifye konsèy nou an, apranti yo, ak kontraktè sendika yo."  
  
An 2023, Bidjè Egzekitif Gouvènè Hochul la te gen ladan l yon pwopozisyon pou NYRA 
modènize Pak Belmont la, epi Bidjè Adopte pou Ane Fiskal 2024 la te akòde 
apwobasyon sa a, sa ki te bay NYRA yon prè 455 milyon dola pou konstwi nouvo 
enstalasyon kous nan pwopriyete istorik Elmont, Nouyòk la.  

  
Nan sant redevlopman Belmont Park la, gen yon bilding senk etaj ki mezire 27, 970 mèt 
kare (300,000 pye kare) epi ki ofri tout ekipman ak otelri ke fanatik espò yo ap atann. 
Konsepsyon sa a, ki te fèt pa kabinè achitekti renome Populous an kolaborasyon avèk 
NYRA, pral enkòpore teknoloji 21è syèk la nan yon konsepsyon modèn ki reprezante 
yon nouvo epòk pou Pak Belmont lan.  
  
Kòm yon pati nan redevlopman jeneral Pak Belmont la, NYRA elaji angajman li pou 
modènize zòn granj la ak liy dwat an aryè a lè li fini konstriksyon de nouvo dòtwa depi 
2023, epi konstriksyon yon twazyèm dòtwa pwograme pou kòmanse pita otòn sa a. 
Anplis nouvo lojman rezidansyèl nan Pak Belmont la, NYRA te fè lòt envestisman 
enpòtan pou amelyore kalite lavi nan liy dwat an aryè a grasa:  

 Amelyorasyon klinik medikal ki sou plas la  
 Enstale yon sistèm sekirite modèn Blue Light  



 Amelyore enstalasyon sal lwazi ak kwizin pis yo  
 Renovasyon jimnazyòm sou sit la  
 Aplikasyon nouvo estrateji pou diminye inondasyon  
 Asire Aksè a Wi-Fi ki fyab  

  
Lè yo diminye anprent jeneral tribin lan epi yo entwodui nouvo tinèl pou pyeton ak 
machin nan teren anndan an, nouvo Pak Belmont la pral bay fanatik yo ak kominote ki 
antoure a plis espas vèt ouvè ak aksesib pase anvan.  
Lè l fini, nouvo Pak Belmont la pral gen kat sifas kous ki fèk konstwi: pist prensipal 
tradisyonèl 2 km (1 1/2 mil) an tè bati, de kou gazon, ak yon pist Tapeta 1.6 km (1 mil), 
ki pral sèvi kòm sifas eksklizif pou kous ivènal yo.  
  

Lè yo fini konstwi nouvo tribin Pak Belmont la an 2026, tout operasyon kous nan 
Aqueduct Racetrack pral deplase nan nouvo etablisman Belmont la epi Asosyasyon 
Kous Nouyòk la pral remèt pwopriyete a bay Eta Nouyòk. An previzsyon ak fèmti Kanal 
la, Empire State Development, an patenarya ak Franchise Oversight Board, pral dirije 
yon pwosesis planifikasyon avèk moun ki gen enterè lokal yo pou re-imajine plis pase 
40 ekta tè nan sit la nan kòmansman ane 2026. An akò avèk Dekrè Egzekitif 30 
Gouvènè Hochul la, ESD dwe konsidere objektif pou kreye plis lojman.  

  
Pou plis enfòmasyon sou nouvo Pak Belmont lan, tanpri vizite NewBelmont.com  
  
Konsènan New York Racing Association, Inc. (NYRA)  
NYRA se yon òganizasyon san bi likratif ke Eta Nouyòk bay franchiz pou fè kous cheval 
ras pi nan Aqueduct Racetrack, Pak Belmont ak Saratoga Race Course. Pis NYRA se 
poto mitan ekonomi kous cheval Eta Nouyòk la, ki responsab 19,000 djòbn ak plis pase 
3 milya dola enpak ekonomik chak ane nan tout eta a.  
  
Konsènan AECOM Tishman  

AECOM Tishman se responsab konstriksyon pou Pak Belmont lan. Youn nan pi gwo 
konstriktè nan mond lan depi 1898, AECOM Tishman gen anpil eksperyans nan jere 
pwojè konplèks ak enpòtan, li te jere konstriksyon plis pase 84 milyon mèt kare (900 
milyon pye kare), ki gen ladan bilding anblematik tankou Manhattan West, One 
Vanderbilt, Hudson Yards, ak 270 Park Avenue.  

  

Konsènan Populous  
Populous se yon kabinè konsepsyon mondyal ki te kòmanse avèk yon sèl objektif — 
pou rasanble moun ansanm otou bagay yo renmen, atravè eksperyans ki kaptire tout 
sans yo epi anplifye emosyon pi ke moun pataje nan moman imen yo. Pandan plis pase 
40 dènye ane yo, konpayi an te konsevwa plis pase 3,500 pwojè ki vo plis pase 60 
milya dola nan mache emèjan ak mache etabli yo. Sèvis konplè Populous yo gen ladan 
yo achitekti, konsepsyon enteryè, planifikasyon ak sipèpozisyon evènman, anviwònman 
mak, oryantasyon ak grafis, planifikasyon ak konsepsyon iben, achitekti peyizaj, 
konsepsyon aviyasyon ak transpò, otelri ak konsiltasyon an konsepsyon dirab. 

https://gcc02.safelinks.protection.outlook.com/?url=https%3A%2F%2Fwww.newbelmont.com%2F&data=05%7C02%7CRicardo.Pelaez%40otda.ny.gov%7C2cc147c2dae649f965e908de0bff00ed%7Cf46cb8ea79004d108ceb80e8c1c81ee7%7C0%7C0%7C638961387029945758%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=6tdilFlBKzWawyhlnjOJ1a4%2BNaPxWUFetkIvcGkmHYw%3D&reserved=0


Populous gen plis pase 1,600 anplwaye nan 33 biwo mondyal sou kat kontinan ak sant 
rejyonal nan Vil Kansas, Lond ak Brisbane.  

  
###  

